
Հավանություն տալ Սփյուռքի երիտասարդների` Հայաստան ճանաչողական այցելությունների «Արի տուն» 2012 թվականի ծրագրին և միջոցառումների ցանկին` համաձայն NN 1 և 2 հավելվածների։
ՀՀ սփյուռքի նախարար Հրանուշ Հակոբյան

Հավելված N 1

ՀՀ կառավարության 2012թ. _______-ի N ___  նիստի 
արձանագրային որոշման
ՍՓՅՈՒՌՔԻ ԵՐԻՏԱՍԱՐԴՆԵՐԻ` ՀԱՅԱՍՏԱՆ ՃԱՆԱՉՈՂԱԿԱՆ ԱՅՑԵԼՈՒԹՅՈՒՆՆԵՐԻ «ԱՐԻ ՏՈՒՆ» 2012 ԹՎԱԿԱՆԻ ԾՐԱԳԻՐ

I.  ԾՐԱԳՐԻ  ՆՊԱՏԱԿՆԵՐԸ

1. Սփյուռքի երիտասարդների` Հայաստան ճանաչողական այցելությունների «Արի տուն» 2012 թվականի ծրագրի (այսուհետ` Ծրագիր) նպատակներն են`

1) Հայաստան-հայրենիքն աշխարհասփյուռ հայ երիտասարդների համար ճանաչելի դարձնելը,

2) սփյուռքահայ երիտասարդության հայրենասիրական դաստիարակությանն աջակցելը,

3) սփյուռքահայ երիտասարդ սերնդին հայ ժողովրդի սովորույթների ու ավանդույթների, հայ ընտանիքի և հայ մարդու կերպարի առանձնահատկությունները ներկայացնելը, նրանց  մեջ Հայաստանը որպես հայրենիք գիտակցելու ձևավորմանն աջակցելը,

4) սփյուռքահայ երիտասարդության մեջ ազգային ինքնության և արմատների ճանաչողության, սփյուռքահայ երիտասարդի ազգային գիտակցության ձևավորման հնարավորություններն  ընդլայնելը,

5) սփյուռքահայ երիտասարդների մեջ հայրենասիրության և հայոց պետականաստեղծ գործին աջակցելու ցանկության ձևավորմանը նպաստելը,

6) Հայաստան-Սփյուռք բարոյահոգեբանական, կրթամշակութային միասնությանն աջակցելը, երիտասարդության հայադարձությանը նպաստելը:


Այսպիսով, Ծրագիրն իրականացնում է հայապահպանության առաքելություն` նպատակ ունենալով ձևավորել սեփական արմատներին տեղեկացված հպարտ հայ սերունդ:

II.  ԾՐԱԳՐԻ ՀԻՄՆԱԽՆԴԻՐՆԵՐԸ

2.   Ծրագրի հիմնախնդիրներն են`

1) Սփյուռքի և Հայաստանի երիտասարդության միջև թույլ և չհամակարգված կապերը,

2) հայրենիքի, նրա պատմաճարտարապետական կոթողների, հայ մարդու կյանքի, կենցաղի և կենսագործունեության, ազգային արժեքային համակարգի և ազգային մշակույթի վերաբերյալ սփյուռքահայ երիտասարդների թերի տեղեկացվածությունը,

3) Հայաստանի և հայ իրականության վերաբերյալ Հայաստանում և Սփյուռքում  առկա ոչ լիարժեք կամ սխալ պատկերացումները,

4) սփյուռքահայ շատ ընտանիքների սոցիալական սուղ պայմանները` սփյուռքահայ երիտասարդներին դեպի Հայաստան ուխտագնացության ուղարկելու նպատակի իրականացման համար,

5) որոշ համայնքներում մայրենի լեզվի իմացության ցածր մակարդակը և խառնամուսնությունների թվի ավելացումը,

6) հայկական կառույցներում երիտասարդների ընդգրկվածության ցածր մակարդակը:

III. ԾՐԱԳՐԻ ՄՇԱԿՄԱՆ  ԻՐԱՎԱԿԱՆ ՀԻՄՔԵՐԸ

3.  Ծրագրի մշակման և իրականացման հիմք են հանդիսացել`

1)  Հայաստանի Հանրապետության կառավարության 2011 թվականի հուլիսի 7-ի «Հայաստանի Հանրապետության 2012-2014 թվականների պետական միջնաժամկետ ծախսերի ծրագիրը հաստատելու մասին» թիվ 955-Ն որոշումը, 

2) Հայաստանի Հանրապետության նախագահի 2007 թվականի փետրվարի 7-ի N ՆՀ-37-Ն հրամանագրով հաստատված Հայաստանի Հանրապետության ազգային անվտանգության ռազմավարությունը,

3)  Հայաստանի Հանրապետության կառավարության 2008 թվականի ապրիլի 28-ի «Հայաստանի Հանրապետության կառավարության ծրագրի մասին» N 380-Ա որոշումը,

4) Հայաստանի Հանրապետության կառավարության 2008 թվականի սեպտեմբերի 11-ի «Հայաստանի Հանրապետության սփյուռքի նախարարության աշխատակազմ» պետական կառավարչական հիմնարկ ստեղծելու, Հայաստանի Հանրապետության սփյուռքի նախարարության կանոնադրությունը և աշխատակազմի կառուցվածքը հաստատելու մասին» N 1049-Ն որոշման 1-ին հավելվածով հաստատված Հայաստանի Հանրապետության սփյուռքի նախարարության կանոնադրության դրույթները,

5) Հայաստանի Հանրապետության կառավարության 2008 թվականի հուլիսի 24-ի «Հայաստանի Հանրապետության կառավարության 2008-2012 թվականների գործունեության միջոցառումների ծրագիրը հաստատելու մասին» N 878-Ն որոշումը,

6) Հայաստանի Հանրապետության կառավարության 2009 թվականի օգոստոսի 20-ի «Հայաստան-Սփյուռք գործակցության զարգացման հայեցակարգին հավանություն տալու մասին» N 34 նիստի արձանագրային որոշումը,
7) Հայաստանի Հանրապետության կառավարության 2012 թվականի հունվարի -ի <Հայաստանի Հանրապետության կառավարության 2012 թվականի գործունեության միջոցառումների ծրագիրը և գերակա խնդիրները հաստատելու մասին> N ...-Ն որոշումը:

IV. ԱԿՆԿԱԼՎՈՂ ԱՐԴՅՈՒՆՔԸ

4. Ծրագրի իրականացումից ակնկալվող արդյունքներն են` 

1) Հայաստան–Սփյուռք գործակցության խթանումը և զարգացումը, 

2) երիտասարդության շրջանում ազգային ինքնության և արժեքների ճանաչողության խթանումը,

3) հայադարձության խթանումը,

4) լեզվապահպանությանը նպաստելը,

5) «Հայկական աշխարհի» կազմավորմանը նպաստող անհրաժեշտ համագործակցության նախադրյալների ստեղծումը, Հայաստանի և Սփյուռքի երիտասարդների միջև կապերի ամրապնդումը,

6) Հայաստանի նկատմամբ Սփյուռքում առկա թերի պատկերացումների շտկումը,

7) զբոսաշրջության խթանումը,

8) Հայաստանի Հանրապետության ուսումնական հաստատությունների վերաբերյալ տեղեկատվության տարածումը և հետաքրքրության ավելացումը:

V.  ԾՐԱԳՐԻ ԻՐԱԿԱՆԱՑՄԱՆ ՍԿԶԲՈՒՆՔՆԵՐԸ

5. Ծրագիրն իրականացվում է պետական, մասնավոր և հասարակական հատվածների սերտ համագործակցությամբ` որպես պետական աջակցություն Հայաստան-Սփյուռք գործակցության խթանմանն ու զարգացմանը:

6. Ծրագիրը մեկնարկում է 2012 թվականի հունիսին և շարունակվելու է մինչև հոկտեմբեր, որի ընթացքում Սփյուռքի տարբեր տարածաշրջաններից 13-20 տարեկան մինչև 800 երիտասարդներ, որպես կանոն, կհյուրընկալվեն հայաստանյան ընտանիքներում: Նախատեսվում է նաև կազմակերպել «Արի տուն» ամառային ճամբար, ուր ծրագրի մասնակիցները կհյուրընկալվեն հայաստանցի իրենց հասակակիցների հետ: Ծրագրի յուրաքանչյուր փուլի տևողությունը երկու շաբաթ է, որին չեն կարող մասնակցել «Արի տուն» ծրագրի նախորդ մասնակիցները: 2012 թվականի ծրագիրը զուգահեռ կիրականացվի երկու տարիքային խմբերի` 13-16 և 17-20 տարեկանների համար:

7. Սփյուռքի հայ համայնքներում երիտասարդական խմբերը ձևավորվելու և Հայաստան են տեղափոխվելու օտարերկրյա պետություններում Հայաստանի Հանրապետության դիվանագիտական ներկայացուցչությունների, Սփյուռքի համայնքային կառույցների, կրթօջախների, համահայկական կազմակերպությունների, ինչպես նաև անհատների աջակցությամբ: Ծրագրի մասնակից երիտասարդները ճանապարհածախսը հոգում են իրենք` սեփական կամ համայնքային կազմակերպությունների և այլ հովանավորների միջոցների հաշվին:

8. Ծրագրի շրջանակներում Հայաստանի Հանրապետության սփյուռքի նախարարությանը  հատկացված Հայաստանի Հանրապետության  պետական բյուջեի միջոցներով կմշակվի և կիրականացվի միջոցառումների լայն ծրագիր, որի ընթացքում նախատեսվում են երիտասարդների հայաստանյան հասակակիցների հետ շփումներ և հաղորդակցություն, կապերի ստեղծում, էքսկուրսիաներ` պատմամշակութային հուշարձաններ, Հայաստանի տեսարժան վայրեր, համերգների, թատերական ներկայացումների դիտումներ, այցելություններ ցուցահանդեսներ, պատկերասրահներ, թանգարաններ, ուսուցողական դասընթացներ` տարբեր թեմաներով: Ծրագրի շրջանակներում կապահովվեն նաև միջոցառումների մասնակցության համար անհրաժեշտ փոխադրամիջոցները, մասնակիցների սնունդը, ծրագրային միջոցառումների լուսանկարահանումն ու տեսանկարահանումը, մասնակիցներին տրամադրվելիք` Ծրագրի տարբերանշանով պարագաները, Ծրագրին առնչվող անհրաժեշտ տպագիր և էլեկտրոնային նյութերը, ինչպես նաև մասնակիցների սնունդն ու գիշերումը «Արի տուն» ամառային ճամբարում` Ծրագրի ճամբարային փուլի իրականացման ընթացքում: 

9. Հյուրընկալ ընտանիքների ընտրությունն իրականացվում է Երևան քաղաքի և երևանամերձ քաղաքային ու գյուղական համայնքների, նրանց կողմից երաշխավորված կրթական հաստատությունների, Հայաստանի Հանրապետության բարձրագույն և այլ ուսումնական հաստատությունների, երիտասարդական, հասարակական կազմակերպությունների միջոցով: Երիտասարդներն ընտանիքներում հյուրընկալվում են անհատույց:

VI. ԾՐԱԳՐԻ ԻՐԱԿԱՆԱՑՄԱՆՆ ՈՒՂՂՎԱԾ ԳՈՐԾՈՂՈՒԹՅՈՒՆՆԵՐԸ

10. Ծրագրի իրականացմանն ուղղված գործողություններն են`

1) Ծրագրի իրականացման աշխատանքները համակարգելու և պատշաճ մակարդակով կազմակերպելու նպատակով Ծրագրի իրականացման միջգերատեսչական համակարգող խորհրդի և աշխատանքային խմբերի ձևավորումը,

2) hյուրընկալ ընտանիքների ընտրության չափորոշիչների և դիմում-հարցաթերթիկի մշակումը, հյուրընկալ ընտանիքների ընտրության գործընթացի կազմակերպումը,

3) հյուրընկալվող երիտասարդների ընտրության չափորոշիչների և դիմում-հարցաթերթիկի մշակումը, հյուրընկալվող երիտասարդների ընտրության գործընթացի կազմակերպումը,

4) hյուրընկալվող երիտասարդների և հյուրընկալ ընտանիքների հայտերի ընդունումը, ուսումնասիրումը, երկու կողմերի տեղեկատվական տվյալների հավաքը, համադրումը և փոխանակումը,

5) կազմակերպական աշխատանքներում գործընկեր հասարակական կազմակերպությունների և երիտասարդ կամավորների ընտրությունը և ներգրավումը,

6) hյուրընկալ ընտանիքների և հյուրընկալվող երիտասարդների հաղորդակցության, կենցաղային համակեցության, իրավական, բարոյահոգեբանական հարաբերությունների և համապատասխան մեխանիզմների ճշգրտումը, հյուրընկալության ընթացքում ծագող հնարավոր խնդիրներին շուտափույթ արձագանքումն ու կարգավորումը,

7) «Արի տուն» ամառային ճամբարի ընտրությունը, անհրաժեշտության դեպքում` դրա կահավորումն ու զինումը տեխնիկական միջոցներով,

8) համապատասխան մասնագետների ներգրավմամբ յուրաքանչյուր տարիքային խմբի համար «Արի տուն» ամառային ճամբարի օրակարգի մշակումը,

9) ուսուցողական դասընթացների, կրթական, մշակութային և այլ միջոցառումների ծրագրերի մշակումը և կազմակերպումը. մասնավորապես`

ա. մշակութային փառատոների, համերգների, թատերական ներկայացումների դիտումները, ցուցահանդեսներ, պատկերասրահներ, թանգարաններ  այցելությունները, 

բ. պատմամշակութային կոթողներ, տեսարժան վայրեր շրջայցերի կազմակերպումը,

գ. ճամբարային փուլում հայրենագիտության` հայոց լեզվի և գրականության, հայ ժողովրդի և հայ եկեղեցու պատմության ուսուցողական ծրագրերի իրականացումը,

դ. երգի, պարի կամ կերպարվեստի դասընթացների կազմակերպումը,

10) Հայաստանի Հանրապետության պետական պաշտոնյաների և տարբեր ոլորտների հայտնի գործիչների հետ հանդիպումները,

11) Սփյուռքի երիտասարդների Հայաստան այցելությունների փուլերի ժամանակացույցի կազմումը,

12) Սփյուռքի տարբեր համայնքներից երիտասարդների խմբերի ձևավորումը և Հայաստան երկշաբաթյա  այցերի  կազմակերպումը,

13) հյուրընկալվող երիտասարդներին օրենքով սահմանված կարգով Հայաստանի Հանրապետության մուտքի արտոնագրերի համար պետական տուրքից ազատումը,

14) հյուրընկալվող երիտասարդների առաջին և անհետաձգելի բժշկական օգնության և սպասարկման կազմակերպումը,

15) Ծրագրի միջոցառումների անխափան անցկացման և հյուրընկալվող երիտասարդների անվտանգության ապահովումը:

VII. ՀԱՄԱԳՈՐԾԱԿՑՈՒԹՅՈՒՆԸ ԾՐԱԳԻՐՆ ԻՐԱԿԱՆԱՑՆԵԼԻՍ

11. Ծրագրի արդյունավետ իրականացման նպատակով անհրաժեշտ է ապահովել  համապատասխան պետական կառավարման, տեղական ինքնակառավարման մարմինների, մասնավոր հատվածի, Հայաստանի և օտարերկրյա պետություններում գործող համայնքային հասարակական և այլ կազմակերպությունների ու կառույցների, բնակչության (ընտանիքների), ինչպես նաև հյուրընկալվող խմբերի սերտ համագործակցությունը: 

12. Ծրագրի իրականացման համակարգող պետական մարմինը Հայաստանի Հանրապետության սփյուռքի նախարարությունն է: 

13. Հայաստանի Հանրապետության կրթության և գիտության նախարարությունը ապահովում է երիտասարդների համար հայրենագիտության ուսուցողական ծրագրերի, ինչպես նաև Հայաստանի ուսումնական հաստատություններ ճանաչողական այցերի կազմակերպումը:

14. Հայաստանի Հանրապետության մշակույթի նախարարությունն ապահովում է հյուրընկալվողներին Հայաստանի Հանրապետության պատմամշակութային հուշարձաններին, հայոց պատմությանը և հայկական մշակութային արժեքներին ծանոթացնելու նպատակով էքսկուրսիաների կազմակերպման, պատմամշակութային հուշարձաններ, Հայաստանի տեսարժան վայրեր, ցուցահանդեսներ, պատկերասրահներ, թանգարաններ  այցելությունների, ինչպես նաև համերգների, թատերական ներկայացումների դիտումների, փառատոներին, երգի, պարի, գեղարվեստի խմբակներին երիտասարդների մասնակցության ու մշակութային այլ ծրագրերի մշակման և կազմակերպման աշխատանքները:

15. Հայաստանի Հանրապետության սպորտի և երիտասարդության հարցերի նախարարությունն ապահովում է շախմատի, այլ սպորտաձևերի, ավանդական խաղերի ու ժամանցային ծրագրի, ինչպես նաև երիտասարդական ուսուցողական դասընթացների մշակումը և կազմակերպումը:

16. Հայաստանի Հանրապետության մարզպետարանները և Երևանի քաղաքապետարանը (համաձայնությամբ) աջակցում են հյուրընկալ ընտանիքների ընտրությանը, ապահովում են նրանց կողմից լրացված դիմում-հարցաթերթիկների ներկայացումը Ծրագրի կազմակերպիչներին, ինչպես նաև գործուն մասնակցություն են ունենում ծրագրի իրականացման գործընթացին` հյուրընկալության ամբողջ ժամանակահատվածում:

17. Հայաստանի Հանրապետության արտաքին գործերի նախարարությունը` Հայաստանի Հանրապետության դիվանագիտական ներկայացուցչությունների և հյուպատոսական հիմնարկների միջոցով աջակցում է հյուրընկալվող երիտասարդների ընտրության գործընթացի կազմակերպմանն օտարերկրյա պետություններում, միաժամանակ ապահովելով օրենքով սահմանված կարգով նրանց` Հայաստանի Հանրապետության մուտքի արտոնագրերի համար պետական տուրքից ազատման գործընթացը: Անհրաժեշտության դեպքում ապահովվում է կապը հյուրընկալվող երիտասարդների ընտանիքների, խմբերի ձևավորմանն աջակցող Սփյուռքի կառույցների և անհատների հետ: 

18. Հայաստանի Հանրապետության կառավարությանն առընթեր ոստիկանությունն  իրականացնում է հյուրընկալվող երիտասարդների` Հայաստանի Հանրապետության մուտքի արտոնագրերի համար պետական տուրքից ազատումը և մուտքի արտոնագրերի տրամադրումը Հայաստանի Հանրապետության սահմանակետերում, ինչպես նաև ապահովում է նրանց անձնական անվտանգությունը:
19. Հայաստանի Հանրապետության պաշտպանության նախարարությունն աջակցում է  ռազմական հաստատություններ ճանաչողական այցելությունների կազմակերպմանը:
20. Հայաստանի Հանրապետության առողջապահության նախարարությունը Ծրագրի իրականացման ամբողջ ընթացքում կազմակերպում է հյուրընկալվող երիտասարդների բժշկական օգնության և սպասարկման աշխատանքները:

21. Ծրագրի իրականացման գործընթացում ներգրավված են նաև գործընկեր հասարակական կազմակերպությունները, որոնք աջակցում են ծրագրային միջոցառումների կազմակերպման, ճամբարային առօրյայի արդյունավետ համակարգման, հյուրընկալ ընտանիքների և հյուրընկալվող երիտասարդների հաղորդակցության, կենցաղային համակեցության, միջմշակութային և բարոյահոգեբանական հարաբերությունների կազմակերպման աշխատանքներին: 

VIII. ԾՐԱԳՐԻ ՖԻՆԱՆՍԱԿԱՆ ԱՊԱՀՈՎՈՒՄԸ

22. Ծրագիրը ֆինանսավորվում է Հայաստանի Հանրապետության 2012 թվականի պետական բյուջեի և Հայաստանի Հանրապետության օրենսդրությամբ չարգելվող այլ միջոցների հաշվին:
Հավելված N 2

ՀՀ կառավարության 2012թ.__-ի  N ____ նիստի  

                                                                            
արձանագրային որոշման
Ց Ա Ն Կ
ՍՓՅՈՒՌՔԻ ԵՐԻՏԱՍԱՐԴՆԵՐԻ` ՀԱՅԱՍՏԱՆ ՃԱՆԱՉՈՂԱԿԱՆ ԱՅՑԵԼՈՒԹՅՈՒՆՆԵՐԻ «ԱՐԻ ՏՈՒՆ» 2012 ԹՎԱԿԱՆԻ ԾՐԱԳՐԻ ԻՐԱԿԱՆԱՑՄԱՆ
ՄԻՋՈՑԱՌՈՒՄՆԵՐԻ
	NN

ը/կ

	ԱՇԽԱՏԱՆՔԻ ԱՆՎԱՆՈՒՄԸ
	ՊԱՏԱՍԽԱՆԱՏՈՒ ՄԱՐՄԻՆԸ

	1
	2
	3

	1
	Հյուրընկալ ընտանիքների դիմում-հարցաթերթիկների մշակում, նախնական ընտրված հյուրընկալ ընտանիքների ուսումնասիրություն և հյուրընկալ ընտանիքների ընտրություն
	ՀՀ սփյուռքի նախարարություն
ՀՀ տարածքային կառավարման նախարարություն
Երևանի քաղաքապետարան /համաձայնությամբ/

ՀՀ կառավարությանն առընթեր ՀՀ ոստիկանություն
միջգերատեսչական աշխատանքային խումբ

	2
	Ծրագրի մասնակիցների հայտերի մշակում, տարածում սփյուռքյան համայնքներում և մասնակիցների ընտրություն   
	ՀՀ սփյուռքի նախարարություն
ՀՀ արտաքին գործերի նախարարություն
միջգերատեսչական աշխատանքային խումբ


	3
	Հյուրընկալ ընտանիքների և հյուրընկալվող մասնակիցների տեղեկատվական տվյալների համադրում 
	ՀՀ սփյուռքի նախարարություն
միջգերատեսչական աշխատանքային խումբ


	4
	Հյուրընկալվող խմբերի դիմավորում, տեղավորում հյուրընկալ ընտանիքներում և «Արի տուն» ամառային ճամբարում, ընթացիկ վերահսկողություն, ճանապարհում   

 
	ՀՀ սփյուռքի նախարարություն 

ՀՀ տարածքային կառավարման նախարարություն
ՀՀ արտաքին գործերի նախարարություն
ՀՀ կառավարությանն առընթեր քաղաքացիական ավիացիայի գլխավոր վարչություն
ՀՀ կառավարությանն առընթեր ՀՀ ոստիկանություն
միջգերատեսչական աշխատանքային խումբ

	5
	Հյուրընկալվող մասնակիցներին ծրագրի ընթացքում օգտագործման համար անհրաժեշտ պարագաների տրամադրում 
	ՀՀ սփյուռքի նախարարություն


	6
	Ուսուցողական ծրագրերի մշակում և իրականացում, ճանաչողական այցելություններ Հայաստանի ուսումնական հաստատություններ
	ՀՀ սփյուռքի նախարարություն
ՀՀ կրթության և գիտության նախարարություն

ՀՀ սպորտի և երիտասարդության հարցերի նախարարություն
Երևանի քաղաքապետարան /համաձայնությամբ/

	7
	Երևանից դուրս ծրագրերի իրականացում և էքսկուրսիաների կազմակերպում
	ՀՀ սփյուռքի նախարարություն 

ՀՀ տարածքային կառավարման նախարարություն
ՀՀ մշակույթի նախարարություն

	8
	Մշակութային, մարզական և ժամանցային ծրագրերի կազմակերպում Երևանում և ՀՀ մարզերում
	ՀՀ սփյուռքի նախարարություն
ՀՀ մշակույթի նախարարություն
Երևանի քաղաքապետարան /համաձայնությամբ/
ՀՀ սպորտի և երիտասարդության հարցերի նախարարություն
ՀՀ տարածքային կառավարման նախարարություն

	9
	Ճանաչողական այցելություններ ռազմական հաստատություններ
	ՀՀ սփյուռքի նախարարություն
ՀՀ պաշտպանության նախարարություն

	10
	Հանդիպումներ Հայաստանի Հանրապետության պետական հաստատություններում և պաշտոնատար անձանց հետ
	Բոլոր պետական մարմինները

	11
	Ծրագրի իրականացման ամբողջ ընթացքում հյուրընկալվող երիտասարդների բժշկական օգնության և սպասարկման կազմակերպում և անձնական անվտանգության ապահովում
	ՀՀ առողջապահության նախարարություն
ՀՀ կառավարությանն առընթեր ՀՀ ոստիկանություն



ՏԵՂԵԿԱՆՔ – ՀԻՄՆԱՎՈՐՈՒՄ
«Սփյուռքի երիտասարդների` Հայաստան ճանաչողական այցելությունների «Արի տուն» 2012 թվականի ծրագրին և միջոցառումների ցանկին հավանություն տալու մասին» Հայաստանի Հանրապետության կառավարության արձանագրային որոշման նախագծի ընդունման
Անհրաժեշտությունը
<<Սփյուռքի երիտասարդների` Հայաստան ճանաչողական այցելությունների <<Արի տուն>> 2012 թվականի ծրագրին և միջոցառումների ցանկին հավանություն տալու մասին>> Հայաստանի Հանրապետության կառավարության արձանագրային որոշման նախագծի ընդունումը բխում է <Հայաստանի Հանրապետության 2012 թվականի պետական բյուջեի մասին> Հայաստանի Հանրապետության օրենքից և Հայաստանի Հանրապետության կառավարության 2011 թվականի հուլիսի 7-ի «Հայաստանի Հանրապետության 2012-2014 թվականների պետական միջնաժամկետ ծախսերի ծրագիրը հաստատելու մասին» թիվ 955-որոշումից:
Ընթացիկ իրավիճակը և խնդիրները

ՀՀ կառավարության 2010 թվականի մարտի 11-ի N 9 արձանագրային որոշմամբ 2010 թվականի հունիս - հոկտեմբեր ամիսներին ՀՀ սփյուռքի նախարարությունը կազմակերպեց <Արի տուն> ծրագիրը: Ծրագրի նպատակն էր աշխարհասփյուռ հայ երիտասարդներին ճանաչելի դարձնել Հայաստան-Հայրենիքը, նրա տեսարժան վայրերը, բնակվելով ընտանիքներում` մոտիկից ծանոթանալ հայ ընտանիքի սովորույթներին, ավանդույթներին, իր հասակակիցներին, նպաստել սփյուռքահայ երիտասարդության մոտ ազգային ինքնության ամրապնդմանը, ազգային գիտակցությունը հզորացներուն, աջակցել Հայաստան-Սփյուռք բարոյահոգեբանական, կրթամշակութային միասնությանը, նպաստել երիտասարդության հայադարձությանը: Ծրագրին մեծապես նպաստեց սփյուռքյան կազմակերպությունների հետ համատեղ աշխատանքը: 
2011 թվականին <Արի տուն> ծրագրին 8 փուլով մասնակցեց շուրջ 800 սփյուռքահայ երիտասարդ` աշխարհի 35 երկրից: Այս ցուցանիշները 2010 թվականի համեմատ գերազանցվեցին մոտ մեկուկես անգամ:

 Ծրագրի իրականացման յուրաքանչյուր փուլի ընթացքում սփյուռքահայ երիտասարդների համար կազմակերպվել են ուսուցողական ծրագրեր, հայրենագիտության ինտերակտիվ դասընթացներ` հանրապետության հմուտ մանկավարժների կողմից, հայկական պարերի դասընթացներ, մշակութային ծրագրեր` այցելություններ Հայաստանի պատմամշակութային վայրեր, թանգարաններ, մասնակցություն մի շարք համահայկական ծրագրերի,  ճանաչողական հանդիպում-այցելություններ` հանդիպումներ ՀՀ պետական բուհերում, զորամասերում, գիտության, մշակույթի, սպորտի հայտնի անհատների հետ, hրաժեշտի միջոցառումներ,  որոնց ժամանակ ծրագրի մասնակիցները հանդիպել են ՀՀ պաշտոնատար այրերի հետ: 
<Արի տուն> ծրագրի բոլոր մասնակիցներին տրվել են հավաստագրեր`  ծրագրին մասնակցելու համար, <Արի տուն> տարբերանշանով շապիկ, գլխարկ, պայուսակ, հայրենասիրական երգերի ժողովածու, ինչպես նաև այլ գրքեր և հուշանվերներ: 

Ինչպես 2011թվականին, այնպես էլ 2012 թվականին  նախատեսվում է հայասատանյան ընտանիքներում սփյուռքահայ երիտասարդներին հյուրընկալելու հետ միաժամանակ կազմակերպել նաև <Արի տուն> երիտասարդական ճամբարը, որին սփյուռքահայ երիտասարդների հետ կմասնակցեն իրենց հայաստանցի հասակակիցներն հյուրընկալ ընտանիքներից, նախատեսվում է <Արի տուն> ծրագիրն իրականացնել երկու տարիքային խմբերի համար զուգահեռ. 13-16 և 17-20 տարեկանների համար նախատեսվող ուսուցողական, ժամանցային, մշակութային ծրագրերը կտարբերվեն իրենց բովանդակությամբ և նյութի մատուցման մեթոդաբանությամբ:

Տվյալ բնագավառում իրականացվող քաղաքականությունը 

<Սփյուռքի երիտասարդների` Հայաստան ճանաչողական այցելությունների 2012 թվականի <Արի տուն> ծրագիրը հաստատելու մասին> Հայաստանի Հանրապետության կառավարության արձանագրային որոշման նախագիծը չի ներառում սկզբունքային փոփոխություններ:

Կարգավորման նպատակը և բնույթը 

Սույն նախագիծը մշակելիս հաշվի են առնվել <Արի տուն> ծրագրի 2009- 2011թթ. ընթացքում իրականացված բոլոր փուլերի արդյունքները, դրանց հիման վրա մշակվել են 2012թ. ծրագրի իրականացման սկզբունքները: Ծրագիրը նպատակ ունի, մասնավորապես, աշխարհասփյուռ հայ երիտասարդների համար ճանաչելի դարձնել Հայաստան-հայրենիքը, աջակցել նրանց հայրենասիրական դաստիարակությանը, ներկայացնել հայ ժողովրդի սովորույթների ու ավանդույթների, հայ ընտանիքի և հայ մարդու կերպարի առանձնահատկությունները, նպաստել սփյուռքահայ երիտասարդության մոտ ազգային գիտակցության ձևավորմանը և զարգացմանը, Հայաստան-Սփյուռք բարոյահոգեբանական, կրթամշակութային միասնությանը, և, վերջին հաշվով,  երիտասարդության հայադարձությանը:

Նախագծի մշակման գործընթացում ներգրավված ինստիտուտները և անձիք 

<Սփյուռքի երիտասարդության` Հայաստան ճանաչողական այցելությունների 2012 թվականի <Արի տուն> ծրագիրը հաստատելու մասին> Հայաստանի Հանրապետության կառավարության արձանագրային որոշման նախագիծը մշակվել է Հայաստանի Հանրապետության սփյուռքի նախարարության կողմից` հաշվի առնելով նախորդ տարիների փորձը, ծրագրում ներգրավված մասնակիցների և գործընկեր կազմակերպությունների առաջարկությունները:

Ակնկալվող արդյունքը

<Արի տուն> ծրագրի շարունակական իրականացման արդյունքում ձևավորվելու է սեփական արմատներին տեղեկացված հպարտ հայ սերունդ: 2012 թվականին ակնկալվում է մինչև 800 սփյուռքահայ երիտասարդի այցելություն Հայաստան, որոնք նախ կհյուրընկալվեն հայաստանյան ընտանիքներում, ապա իրենց հասակակիցների հետ կմասնակցեն <Արի տուն> ճամբարին: Ծրագրի իրականացման աշխատանքները համակարգելու և պատշաճ մակարդակով կազմակերպելու նպատակով կստեղծվի ծրագրի իրականացման միջգերատեսչական համակարգող խորհուրդ և աշխատանքային խումբ: Ծրագրի իրականացման կազմակերպական աշխատանքներում ակնկալվում է  գործընկեր հասարակական երիտասարդական կազմակերպությունների և երիտասարդ կամավորների ներգրավում: <Արի տուն> ամառային ճամբարի, ուսուցողական դասընթացների, կրթական, մշակութային և այլ միջոցառումների մշակումն ու կազմակերպումը, պետական պաշտոնյաների և տարբեր ոլորտների հայտնի գործիչների հետ հանդիպումները լրացուցիչ ազդակ կհանդիսանան ծրագրի արդյունավետության բարձրացման համար: 

Այսպիսով, <Արի տուն> 2012թ. ծրագրի իրականացումը ունի սփյուռքահայ երիտասարդներին Հայրենիքի հետ կապելու, հայապահպանության կարևոր առաքելություն: Սույն որոշման նախագծի հաստատմամբ կապահովվի 2009 թվականից սկսված ծրագրի շարունակականությունը` դրանից բխող դրական բոլոր միտումներով:
Հրանուշ Հակոբյան

ՏԵՂԵԿԱՆՔ

«ՍՓՅՈՒՌՔԻ ԵՐԻՏԱՍԱՐԴՆԵՐԻ`  ՀԱՅԱՍՏԱՆ ՃԱՆԱՉՈՂԱԿԱՆ ԱՅՑԵԼՈՒԹՅՈՒՆՆԵՐԻ «ԱՐԻ ՏՈՒՆ» 2012 ԹՎԱԿԱՆԻ ԾՐԱԳՐԻՆ ԵՎ ՄԻՋՈՑԱՌՈՒՄՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ   ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ
	Պետական բյուջեի կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ 2011թ. 
	Հաջորդող 3 տարիները 

	
	
	2012թ. 
	2013թ. 
	2014թ. 

	
	Ըստ 2011թ. պետական բյուջեի  


	Փոխու-թյունը 2011թ. պետական բյուջեի  համեմատ
	Փոփոխությունն ընթացիկ տարվա համեմատ 
	Փոփոխությունն ընթացիկ տարվա համեմատ 
	Փոփոխությունն ընթացիկ տարվա համեմատ 

	1 
	2 
	3 
	4 
	5 
	6 

	1.Եկամուտներ
	0
	0
	0
	0
	0

	1.1. պետական բյուջեի եկամուտներ 
	0
	0
	0
	0
	0

	1.2. ՏԻՄ եկամուտներ 
	X
	X
	X
	X
	X

	2. Ծախսեր
	0
	0
	75000000
	0
	0

	2.1. պետական բյուջեի ծախսեր
	0
	0
	75000000
	0
	0

	2.2. ՏԻՄ բյուջեի ծախսեր 
	X
	X
	X
	X
	X

	3. Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով) 
	
	
	
	
	

	4.1. Եկամուտների գնահատում
	
	
	
	
	

	4.2. Ծախսերի գնահատում 
	
	
	
	
	

	5.  Այլ տեղեկություններ (եթե այդպիսիք առկա են) 
	


ՏԵՂԵԿԱՆՔ

ՍՓՅՈՒՌՔԻ ԵՐԻՏԱՍԱՐԴՆԵՐԻ`  ՀԱՅԱՍՏԱՆ ՃԱՆԱՉՈՂԱԿԱՆ ԱՅՑԵԼՈՒԹՅՈՒՆՆԵՐԻ «ԱՐԻ ՏՈՒՆ» 2012 ԹՎԱԿԱՆԻ ԾՐԱԳՐԻՆ ԵՎ ՄԻՋՈՑԱՌՈՒՄՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՎԵՐԱԲԵՐՅԱԼ
Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆՆԵՐ
1.Ղեկավարվելով «Իրավական ակտերի մասին» Հայաստանի Հանրապետության օրենքի 271 հոդվածով, համաձայն ՀՀ Կառավարության 2010 թվականի հունվարի 14-ի «Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին» N 18-Ն որոշման և ՀՀ  աշխատանքի և սոցիալական հարցերի նախարարի 2011 թվականի ապրիլի 26-ի «Սոցիալական պաշտպանության ոլորտի առանձին ենթաոլորտների բնութագրիչները հաստատելու մասին» N 34-Ա/1 հրամանի` իրականացվել է «Սփյուռքի երիտասարդների` Հայաստան ճանաչողական այցելությունների «Արի տուն» 2012 թվականի ծրագրին և միջոցառումների ցանկին հավանություն տալու մասին» ՀՀ կառավարության արձանագրային որոշման նախագծի կարգավորման ազդեցության գնահատում, համաձայն որի` նախագիծը սոցիալական պաշտպանության ոլորտում ունի դրական ազդեցություն և կիրարկման արդյունքում իրավական ակտի դրական ազդեցությունը սոցիալական պաշտպանության ոլորտի վրա  ժամանակի ընթացքում կաճի:

2. ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ
 ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Սփյուռքի երիտասարդների` Հայաստան ճանաչողական այցելությունների «Արի տուն» 2012 թվականի ծրագրին և միջոցառումների ցանկին հավանություն տալու մասին» Հայաստանի Հանրապետության կառավարության որոշման նախագծի:
«Սփյուռքի երիտասարդների` Հայաստան ճանաչողական այցելությունների «Արի տուն» 2012 թվականի ծրագրին և միջոցառումների ցանկին հավանություն տալու մասին» Հայաստանի Հանրապետության կառավարության արձանագրային որոշման նախագծի ընդունումը առողջապահության բնագավառի վրա ազդեցություն չի ունենա:  

3.«Սփյուռքի երիտասարդների` Հայաստան ճանաչողական այցելությունների «Արի տուն» 2012 թվականի ծրագրին և միջոցառումների ցանկին հավանություն տալու մասին» Հայաստանի Հանրապետության կառավարության որոշման նախագծի բնապահպանության բնագավառում  կարգավորման
1. «Սփյուռքի երիտասարդների` Հայաստան ճանաչողական այցելությունների «Արի տուն» 2012 թվականի ծրագրին և միջոցառումների ցանկին հավանություն տալու մասին» Հայաստանի Հանրապետության կառավարության արձանագրային  որոշման (այսուհետ` որոշում) նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

         2. Որոշման նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

3. Որոշման  նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում:  

Որոշման կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 

4.ԵԶՐԱԿԱՑՈՒԹՅՈՒՆ
<<Սփյուռքի երիտասարդների` Հայաստան ճանաչողական այցելություններ <<Արի տուն>> 2012 թվականի ծրագրին և միջոցառումների ցանկին հավանություն տալու մասին>> Հայաստանի Հանրապետության կառավարության արձանագրային որոշման նախագծի բյուջետային բնագավառում կարգավորման ազդեցության գնահատման
«Սփյուռքի երիտասարդների` Հայաստան ճանաչողական այցելությունների «Արի տուն» 2012 թվականի ծրագրին և միջոցառումների ցանկին հավանություն տալու մասին» Հայաս​տա​նի Հանրապետության կառավարության արձանագրային որոշման նախագծով առաջարկվում է հյուրընկալվող երիտասարդներին  ազատել օրենքով սահմանված կարգով Հայաստանի Հան​րապետության մուտքի արտոնագրերի համար սահմանված պետական տուրքից: 

Հաշվի առնելով, որ յուրաքանչյուր այցելուի այցելության ժամանակահատվածի տևողութ​յունը երկու շաբաթ է, Հայաստանի Հանրապետության պետական սահմանի անցման կետերում Հայաստանի Հանրապետության մուտքի արտոնագիր պետք է տրամադրվի մինչև 21 օր ժամ​կետով գտնվելու համար, ինչի մասով համաձայն «Պետական տուրքի մասին» ՀՀ օրենքի 14-րդ հոդվածի 9-րդ կետի «ա» ենթակետի սահմանված է բազային տուրքի 3-ապատիկի չափով պետական տուրք: Միաժամանակ, նույն օրենքի 26-րդ հոդվածով մինչև 18 տարեկան անձինք ազատված են մուտքի արտոնագիր ձևակերպելու հետ կապված ծառայությունների համար սահմանված պետական տուրքի վճարումից:

Հաշվի առնելով, որ նախորդ տարիներին նույն ծրագրին մասնակցած այցելուներից շուրջ 600-ը եղել են 18-ից բարձր տարիքային խմբում` ներկա​յացված որոշման նախագծի ընդուն​մամբ Հա​յաս​​տանի Հան​րա​պետու​թ​յան պետական բյու​ջեի եկա​մուտները կնվազեն շուրջ 1 800 000 (600*3000=1 800 000) դրամի չափով:

Վերոհիշյալ որոշման նախագծի ընդունումը ՀՀ 2012 թվականի պետական բյուջեի ելքերի փոփոխմանը չի հանգեցնում: 
5.ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Սփյուռքի երիտասարդների` Հայաստան ճանաչողական այցելությունների «Արի տուն» 2012 թվականի ծրագրին և միջոցառումների ցանկին հավանություն տալու մասին» Հայաստանի Հանրապետության կառավարության արձանագրային որոշման նախագծի վերաբերյալ
«Սփյուռքի երիտասարդների` Հայաստան ճանաչողական այցելությունների «Արի տուն» 2012 թվականի ծրագրին և միջոցառումների ցանկին հավանություն տալու մասին» Հայաստանի Հանրապետության կառավարության արձանագրային որոշման նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
6. Հաշվի առնելով այն հանգամանքը, որ «Իրավական ակտերի մասին» ՀՀ օրենքի 27.1 հոդվածի համաձայն կարգավորման ազդեցության գնահատում իրականացվում է միայն նորմատիվ իրավական ակտերի համար, «Սփյուռքի երիտասարդների` Հայաստան ճանաչողական այցելությունների «Արի տուն» 2012 թվականի ծրագրին և միջոցառումների ցանկին հավանություն տալու մասին» Հայաստանի Հանրապետության կառավարության արձանագրային որոշման նախագծի տնտեսական, այդ թվում` փոքր և միջին ձեռնարկատիրության, ինչպես նաև մրցակցության բնագավառներում կարգավորման ազդեցության գնահատման եզրակացություններ չեն տրամադրվում:

ԱՄՓՈՓԱԹԵՐԹ
<<ՍՓՅՈՒՌՔԻ ԵՐՏԱՍԱՐԴՈՒԹՅԱՆ` ՀԱՅԱՍՏԱՆ ՃԱՆԱՉՈՂԱԿԱՆ ԱՅՑԵԼՈՒԹՅՈՒՆՆԵՐԻ <<ԱՐԻ ՏՈՒՆ>> 2012 ԹՎԱԿԱՆԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ >> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ՈՒ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ
	     Առաջակության

/դիտողության/                          հեղինակը


	                                Առաջարկության բովանդակությունը
	          Եզրակացությունը

	1.ՀՀ ֆինանսների նախարարության  1/4.3-2/87953-11

24.11.2011թ. գրությունը
	Ազդեցության գնահատական:
	

	2.ՀՀ պաշտպանության նախարարություն
գրություն
	Առաջարկել են ծրագրում ներառել այցելություններ`  <<Եռաբլուր>> զինվորական պանթեոնը, <<Մայր Հայաստան>> ռազմական թանգարանը և <<Սարդարապատի հերոսամարտի հուշահամալիր,հայոց ազգագրության և ազատագրական պայքարի պատմության ազգային թանգարան>>


	Ընդունվել է ի գիտություն, հաշվի առնելով, որ Ծրագրի 10-րդ կետի 9) ենթակետի բ. պարբերությամբ սահմանված պատմամշակութային կոթողներ, տեսարժան վայրեր շրջայցերի կազմակերպման շրջանակներում  ներառված է:


	3.ՀՀ արտաքին գործերի նախարարության 24/23845-11
15.11.2011թ.գրությունը 
	Սփյուռքի երիտասարդների Հայաստան ճանաչողական այցելությունների «Արի տուն» 2012թ. ծրագրի վերաբերյալ առաջարկություններ և դիտողություններ չունենք` բացառությամբ միջոցառումների ցանկի 4-րդ կետի, որտեղ կարծում ենք` ՀՀ ԱԳՆ դերակատարություն չունի:
	Ընդունվել է,կատարվել է փոփոխություն:

	4..ՀՀ աշխատանքի և սոցիալական հարցերի նախարարության ԱԳԳ/ՀՄ-2-2/9064-11 15.11.2011 գրությունը
	Ազդեցության գնահատական:
	

	5.ՀՀ տարածքային կառավարման նախարարության 03/15/7472-11 23.11..2011թ. գրությունը
	Առաջարկություն և դիտողություն չունեն:
	

	6..ՀՀ մշակույթի նախարարության
01/3.1/4060-10 01.02.2011թ. գրությունը
	Առաջարկել են ծրագրի VII. գլխի «ՀԱՄԱԳՈՐԾԱԿՑՈՒԹՅՈՒՆԸ ԾՐԱԳԻՐՆ ԻՐԱԿԱՆԱՑՆԵԼԻՍ» 14-րդ կետում «ապահովում է» բառը փոխարինել «աջակցում է» բառով: Նշված փոփոխությունը պայմանավորված է նրանով, որ «ապահովում է» արտահայտությունը ենթադրում է ֆինանսական պարտավորություններ, որոնք նախարարության 2012 թ. բյուջեով նախատեսված չեն: 
Միաժամանակ հաստատում են պատրաստակամություն աջակցել ծրագրի մշակութային հատվածի իրականացմանը:
	Ընդունվել է, 14-րդ կետը խմբագրվել է;

	7.ՀՀ կրթության և գիտության նախարա-րություն 01/05,2/15116-11
27.12.2011թ
	Առաջարկություն և դիտողություն չունեն:
	

	8.ՀՀսպորտիև երիտասար-դական հարցերի նախարարութաւն 1/07/1012-11   17.11.2011թ. գրությունը
	 Առաջարկել են, հաշվի առնելով, որ «Արի տուն» ծրագրի մասնակիցները 13-20 տարեկան անձինք են, այսինքն` ոչ միայն երիտասարդներ, առաջարկում ենք  ծրագրի վերնագրում «երիտասարդներ» բառից  առաջ ավելացնել «պատանիների և», ինչպես նաև տեքստի համապատասխան տեղերում զուգահեռ օգտագործել «պատանեկան», «պատանեկություն» կամ Հայաստանի Հանրապետության սփյուռքի նախարարության կողմից նախընտրելի այլ համարժեքներ, քանի որ ՀՀ կառավարության 1998  թվականի դեկտեմբերի 14-ի N 798 որոշմամբ հաստատված «Երիտասարդական պետական քաղաքականության հայեցակարգի» համաձայն պետական երիտասարդական քաղաքականության սուբյեկտներ են համարվում 16-30 տարեկան Հայաստանի Հանրապետության քաղաքացիները, օտարերկրյա քաղաքացիները, քաղաքացիություն չունեցող անձինք (այն չափով, որքանով նրանց` Հայաստանի տարածքում գտնվելն իր հետ բերում է համապատասխան պետական մարմինների պարտավորություններ)։ 
	Չի ընդունվել;

	9.Երևանի քաղաքապե-տարան 01/05.1/2554-11.   11.11. 2011թ գրությունը
	Առաջարկել են նախագծի հավելված 2-ի <<Աշխատանքի անվանում>> սյունակի 6-րդ կետում <<ուսումնական հաստատությունների>> բառերից հետո ավելացնել` <<համաձայն իրենց կողմից ներկայացված միջոցառումների պլանի>> բառերը:
	Չի ընդունվել, քանի որ ուսուցողական ծրագրերը մշակվում և իրականացվում են ՀՀ սփյուռքի նախարարության ողմից:

	10. ՀՀ առողջապահության նախարարության գրություն ՀՔ/09/10732-11
11.21.2011թ. գրությունը
	Ազդեցության գնահատական:
	

	11. ՀՀ ԿԱ քաղ.ավիացիա
1.1/5.1/1370-111

15.11.2011թ. գրությունը
	Առաջարկություն և դիտողություն չունեն:
	

	12.ՀՀ բնապահպանության նախարարության 1/01.2/12127-

23..11.2011թ. գրությունը
	Ազդեցության գնահատական:
	

	13.ՀՀ ոստիկանություն

35/1540  25..11.2011թ. գրությունը
	Առաջարկություն և դիտողություն չունեն:
	

	14.   ՀՀ արդարադատության նախարարության 01/8115-11 19.12.2011թ. գրությունը
	Առաջարկել են նախագծի 3-րդ կետի 1-ին ենթակետում Հայաստանի Հանրապետության կառավարության որոշման լրիվ անվանումն անհրաժեշտ է համապատասխանեցնել «Իրավական ակտերի մասին» ՀՀ օրենքի 39-րդ հոդվածի 4-րդ մասի պահանջներին` նշելով իրավական ակտի տեսակը:
	Ընդունվել է:








